
Jemaat-jemaat Allah Al Maséhi
Sabbath 9/12/26/120

Teman-teman Sekalian,

Minggu lalu saya mendengar Presiden salah satu gugusan pulau Pasifik, Tuvalu, berbicara mengenai pembanjiran pulau-pulau asalnya. Dia mengatakan bahawa bersama dengan air pasang surut tinggi Bulan Baru minggu lalu, air masin yang meningkat itu akan memusnahkan sistem-sistem produksi sayur-sayuran rakyatnya di Taro serta hasil tanaman akar yang lain. Negeri pulaunya sudahpun menjadi satu budaya sejak beribu-ribu tahun.

Laporan-laporan berita yang menumpu perhatian kepada masalah ini di situ minggu ini mengatakan:

Dalam tahun 2001, ibu negeri atol yang mempunyai seramai 5,000 orang ini dibanjiri sepenuhnya oleh laut namun oleh kerana cuaca kawasan itu tenteram saja minggu ini, air pasang surut tidak dijangkakan akan sebegitu teruk.

“Kami agak tidak pasti apa yang akan berlaku namun kami menjangkakan kebanyakan kawasan-kawasan akan dibanjiri laut selama kira-kira satu jam,” Hilia Vavae dari Pejabat Meteorologikal Tuvalu memberitahu AFP.

Air pasang surut semakin meningkat dan membanjiri pulau-pulau atol lalu mencemar simpanan-simpanan air tawar mereka di bawah atol itu juga. Laporan ini harus dilihat pada laman web berkenaan Pemanasan Global. Hanya mengikut poin-poin kunci ini, air pasang surut dapat menghasilkan paras-paras air yang meningkat. Satu laporan terbaru telah menolak bahawa paras-paras air sedang meningkat. Cadangannya adalah bahawa aras tanah sedang menurun akibat salahguna dan tekanan penduduk. Bukan begitu di tempat saya tinggal teman-temanku.

Namun ianya tidak berlaku menurut sistem politik US, yang tidak mengambil langkah-langkah untuk menutup mulut para akademiknya yang kini terang-terang menyatakan gangguan terhadap kebebasan akademik mereka. Kami telah melampirkan butir-butir proses itu pada laman web dalam bahagian-bahagian Alam Sekitar dan Pemanasan Global.

Kita hidup dalam dunia di mana kebenaran dilempar ke tanah, dan rakyat binasa demi kemajuan segelintir orang atau mereka yang diberi hak istimewa.

Tahun ini, sementara saya pergi kepada jemaat-jemaat di dalam negara-negara dunia ini, saya akan berbicara tentang sejarah negara-negara serta pergerakan para bangsa kepada kawasan-kawasan yang diperuntukkan bagi mereka pada masakini. Saya akan menerangkan bagaimana itu dibenarkan terjadi dan bagaimana ia dilaksanakan. Laman web pada www.Abrahams-Legacy.org akan memuatkan butir-butirnya yang kami lampirkan dan saya akan menghuraikan proses tersebut. Saya akan menerangkan bagaimana Tuhan telah mendirikan bangsa Israel dan menggerakkan mereka kepada tempat mereka, dan bagaimana Dia telah menempatkan mereka bersama-sama dengan kumpulan-kumpulan kaum dan bangsa yang lain untuk membereskan warisan para bangsa, dan akan membawa mereka ke dalam janji-janji Abraham serta perjanjian di bawah Yesus Kristus.

Dari hujung bulan ini serta Tahun Baru, kita akan melihat laman ini berkembang untuk menjelaskan bagaimana bangsa Israel serta kumpulan Parthian/Scythian telah memasuki Eropah dan menduduki satu kawasan yang telah dikhususkan untuk tujuan itu sejak zaman Nuh. Saya akan menerangkan bagaimana nubuatan Alkitab terlaksana dan bagaimana kepimpinan Israel telah digerakkan dan diperluaskan untuk menyempurnakan proses tersebut. Saya juga akan menjelaskan bagaimana para iblis telah cuba menghampakan atau melemahkan bangsa-bangsa terbabit dengan pergumulan, penipuan serta peperangan yang tidak kunjung habis. Iblis merupakan Kerub yang Menutupi yang ingin melemahkan para bangsa dan akan diperingati kerana itu dalam sistem Milenium dan kebangkitan itu.

Apabila Kristus kembali ianya kepada Yerusalem, namun dia akan kembali untuk menduduki satu takhta dan memerintah satu bangsa yang akan dikhususkan sebagai keimamatannya, dan bangsa itu akan diperluaskan untuk meliputi orang-orang dari seluruh bangsa dunia ini.

Saya telah hampa bertahun-tahun lamanya dengan kesarjanaan yang kurang baik pada Jemaat-jemaat Tuhan serta penerbitan-penerbitan yang jelas ditiru yang telah disebarkan secara meluas kepada orang-orang berbahasa Inggeris. Perinciannya salah, dan hasil karyanya mengandungi banyak kesilapan yang telah dipetik secara menyeluruh dari karya-karya lain yang lebih awal melalui ciplakan terang-terangan, yang tentunya sudah dipertikaikan berhabis-habisan pada zaman ini dan yang memang telah didakwa oleh mereka telah mencuri karya-karya itu mulanya. Herbert Armstrong dari Radio dan kemudiannya Jemaat Tuhan Sedunia (WCG) telah mengambil karya J. Allen dalam Judah’s Sceptre and Joseph’s Birthright (Tongkat Yehuda dan Pusaka Yusuf) dan menciplak daripadanya secara besar-besaran. Mereka kemudiannya menerbitkan ciplakan mereka itu dengan tajuk The United States and British Commonwealth in Prophecy (Amerika Syarikat dan Komanwel British dalam Nubuatan). Mereka telah mengambil yang baik dan yang buruk kerana Herbert Armstrong terlalu malas dan terlalu jahil untuk mengenali perbezaannya. Hierarki yang mengikutinya, yang kebanyakannya kini memimpin cabang-cabang tersendiri mereka, telah menelannya bulat-bulat kerana tidak mampu atau tidak sanggup membezakan fakta dari fiksyen. Bagaimanapun, mereka tahu bahawa itu adalah ciplakan, memandangkan ramai anggota dan pendeta mereka mengakui hal itu kepadaku secara peribadi. Malah, seorang pendeta WCG telah menyerahkan koleksi buku-buku seorang yang telah meninggal kepada saya, kerana mengetahui minat saya di dalam hal ini. Koleksi tersebut mengandungi karya Allen. Pada kemudian hari apabila salah satu cabang WCG, yang menggelar diri mereka Jemaat Tuhan Philadelphia (PCG) cuba menerbitkannya, mereka telah didakwa untuk menghalang penggunaannya di bawah undang-undang hakcipta. Kelakuan sedemikian mungkin menyebabkan Stalin sekalipun berasa malu. PCG nampaknya tidak sanggup melawan hal ini mengikut dasar perundangannya yang sebenar, iaitu berkenaan pencurian dan penciplakan dan hakikat bahawa Armstrong kemudiannya telah mencuri WCG itu sendiri dan mengoyakkan perlembagaannya, bertentangan undang-undang. Jika mereka telah mendakwa balas menurut dasar-dasar sebenar, mereka pastinya akan menyebabkan WCG terpaksa menyusun semula organisasi mereka melalui deklarasi, dalam pandangan saya. Bagaimanapun, mereka tidak melakukan begitu.

Kebenaran adalah jauh lebih berkuasa daripada propaganda bodoh British Israel yang telah memancar dari UK serta pedalaman USA Selatan. Kami berhasrat untuk memberitahu cerita itu dalam segala warna dan selok-beloknya dan, dengan berbuat demikian, kami berharap dapat menanam dalam semua bangsa dunia ini satu visi tentang keindahan keadaan sistem-sistem dunia yang akan datang nanti. Kami akan menunjukkan kepada semua orang bagaimana dunia ini akan diuruskan dan di mana tempat mereka di dalam keluarga itu iaitu umat manusia.

Sebagai pembacaan preliminari bagi karya ini, kami galakkan semua umat kami untuk mendapatkan karya oleh Mike Ashley, The Mammoth Book of British Kings and Queens, Carroll and Graf Publishers New York. Ianya pembacaan wajib untuk program syarahan-syarahan serta perluasan laman web Abraham’s Legacy. Karya ini adalah karya paling komprehensif berkenaan subjek pergerakan puak serta asal-usul orang-orang Eropah Barat. Kami akan mengembangkan karya itu dan mengaitkannya kepada pergerakan-pergerakan dari Timur Tengah dan juga ke dalam Ireland, di samping Britain dan Eropah.

Setelah kami menetapkan dasar itu, kami akan mengeluarkan satu lagi laman web yang dipanggil History of Nations (Sejarah Para Bangsa) di http://www.historyofnations.org/_domain/historyofnations.org/default.htm. Laman tersebut akan diiringi laman baru History of Religion (Sejarah Agama) pada www.historyofreligion.org.

Laman yang satu akan menunjukkan sebaran bangsa-bangsa sejak dari Adam dan Nuh, dan yang satu lagi akan menunjukkan agama Tuhan dari Adam hingga Banjir, serta sistem agama palsu Iblis dari Taman Eden dan Kain pada penderhakaan mula-mula, dan Babilon di bawah Nimrod. Setiap satunya akan dikaitkan ke dalam laman mengenai Abraham dan warisannya yang terbit dari perjanjiannya dengan Tuhan.

Dalam karya-karya yang akan dikeluarkan ini, saya akan menunjukkan hubungan-hubungan paling menakjubkan dan kumpulan-kumpulan Eropah dan juga bangsa-bangsa lain.

Mungkin ada orang yang memikirkan bahawa hal-hal berkenaan Eropah Barat laut mungkin berciri perkauman, kerana ia menumpu kepada satu keturunan khusus dan menunjukkan bahawa Kristus akan datang untuk mengambil takhta dan sistem itu, dan dengan itu memerintah dunia. Namun begitu, ingat bahawa Tuhan telah memilih umat Israel sebagai bangsa dari mana Mesias akan datang dan suku Yehuda sebagai suku dari mana dia akan memegang tongkat itu. Suku Yusuf akan menjadi suku yang memegang hak pusaka itu dan kepercayaan seluruh dunia ada di dalam mereka. Bunyinya tidak seperti apa yang ada sekarang ini, namun kamu akan melihat banyak hal muncul sekarang ini yang akan meletakkan kita pada jalan yang menuju ke arah organisasi semula menyeluruh sistem-sistem politik dan ekonomi kita.

Seluruh dunia akan mendapat kebaikan dari rencana itu, dan sistem yang ditetapkan Tuhan itu. Alkitab tidak dapat dibatalkan dan nubuatan tidak akan gagal.

Segenap dunia adalah satu keluarga yang berasal dari Adam dan satu kaum manusia. Kita adalah satu spesis dengan semua orang yang ditakdirkan bekerjasama untuk melayani Tuhan selaku anak-anakNya yang bekerja dalam keadaan aman dan harmoni di bawah Hukum-hukumNya. Bangsa-bangsa telah dilemahkan oleh dosa, yang telah dicetuskan oleh Iblis untuk menunjukkan Tuhan bahawa penciptaan tersebut adalah hasil biasa dan idea yang tidak baik.

Banyak dari apa yang kita katakan sebagai teori baru dan saintifik adalah propaganda usang yang dikemaskinikan untuk menipu kita sekali lagi. Kebanyakannya tidak betul.

Satu hari nanti dunia akan menganalisa DNA penduduk dunia secara saintifik dan ia akan menunjukkan asal-usul suku semua orang dan mengikatkan mereka kepada anak-anak Nuh dan isteri-isteri mereka. Apabila ini terjadi, tidak sebutirpun gandum yang akan hilang dan semua orang akan tahu di mana tempatnya mereka cocok di dalam keluarga satu-dunia ini. Evolusi dan teori-teori bodoh akan ditinggalkan. Kita akan melihat bertambahnya tekanan sekarang ini untuk mengenalpasti serta menentukan kedudukan penduduk sedunia di dalam keluarga Tuhan yang diperluaskan.

Marilah kita lakukan yang terbaik untuk membangun atas dasar kebenaran Tuhan dan melanjutkan perasaan kekeluargaan dan kesatuan di kalangan umat manusia selaku umat Tuhan.

Wade Cox

Koordinator Umum







In Australia


In North America


In Europe

In Africa

Coordinator General: Wade Cox

Deputy Coordinator: James Dailley
PO Box 369

PO Box 20008

PO Box 369 Woden ACT 2606

PO Box 76 Airway Heights WA 99001
Woden ACT 2606

Humewood 6013

Australia



United States of America

Australia


South Africa

Email: denises@pcug.org.au

Email: Terminette@aol.com

Email: denises@pcug.org.au
Email: hts@isat.co.za







World Wide Web Page: www.ccg.org and www.logon.org

